
Елімізде су тасқынына қарсы іс-шаралар жүргізілуде. 
Волонтерлер де белсенді көмек көрсетіп жатыр. Су 
тасқынының алғашқы күндерінен бастап Министрлік 
Ұлттық волонтерлік желімен және волонтерлік 
ұйымдармен бірлесіп «Күшіміз бірлікте» акциясын 
жариялады. Қазіргі уақытта барлық өңірде волонтерлердің 
фронт-офистерінің базасында волонтерлік штабтары 
құрылып, 20 мыңнан астам волонтерлер тартылды. Бұл 
туралы ҚР МАМ Азаматтық қоғам істері комитетінің 
төрағасы Гүлбара Сұлтанова ОКҚ алаңында мәлімдеді.

Бірыңғай байланыс орталығы құрылды, сондай-
ақ зардап шеккендерге көмек көрсетуді мақсатында 
волонтерлерді үйлестіру және бөлу үшін аймақтық 
байланыс орталықтары құрылды. Волонтерлердің өңірлік 
Төтенше жағдайлар департаменттерімен өзара іс-қимыл 
алгоритмі әзірленді. 

«Волонтерлер су басқан аумақтардан азаматтарды 
эвакуациялау жұмыстарын жүргізіліп, зардап шеккен 
азаматтарға алғашқы көмек көрсетіп, азық-түлік пен 
қажетті заттарды жеткізуге сондай-ақ гуманитарлық 
көмек жинау жұмыстарына қатысуда. Сонымен қатар, әр 
өңірде медиаволонтерлер жұмыс істейді, олар өңірдегі 
су тасқыны жағдайы туралы халықты хабардар етеді»,-
деді спикер. Еліміздің 13 өңірінде гуманитарлық көмек 
жинау пункттері ашылды. Гуманитарлық көмек жинау 
алгоритмдерін түсіндіру үшін жедел топ құрылды.

Мәжіліс депутаттары су тасқынынан зардап шеккен 
аймақтардағы жұмысын жалғастырып жатыр.Бақытжан 
Базарбек Солтүстік Қазақстан облысындағы бірнеше елді 
мекенді аралап, су тасқынымен күрес жұмысының барысымен 
танысып қайтты.

Бүгінде Есіл ауданы Покровка ауылындағы су деңгейі 1,5 
метрден асып, қауіп төндіріп отыр. Жағдай Есіл өзеніндегі 
мұздың жылжуына байланысты қиындады. Өзеннің 
көтерілуінен 24 үйді су астында қалып, тұрғындары қауіпсіз 
жерге көшірілді. Депутаттар олармен кездесіп, шығындарды 
өтеуге қатысты түсіндіру жұмыстарын жүргізді.

«Өтемақы Үкіметтің тиісті қаулысына сәйкес беріледі. 
Төтенше жағдай басталғаннан бастап 30 күн ішінде жергілікті 
мемлекеттік органдарға өтемақы туралы өтініш беру қажет, 10 
жұмыс күні ішінде залалдың мөлшері айқындалады. Өтемақы 
төлеуге арналған қаражат жергілікті атқарушы органдардың 
резервтерінде бар. Егер қосымша қаржыландыру қажет болса, 
ол мемлекеттік резервтен беріледі. Мемлекет көмек көрсетеді, 
ешкім назардан тыс қалмайды», деді Дмитрий Колода.

Депутаттар көршілес Николаевка ауылындағы қалпына 
келтіру жұмыстарымен де танысты. Мұнда да 20-дан астам 
үйді су шайып, барлық тұрғын жергілікті эвакуациялау пунктіне 
жіберілді. Техникалар жұмылдырылып, қалпына келтіру 
жұмыстары жүргізіліп жатыр. Бұдан соң депутаттар Қызылжар 
және Шал ақын аудандарына барып, Новоникольское, Қаратал 
ауылдары мен Сергеевка қаласындағы су электр кешенінің 
жағдайымен танысты. Бүгінде су қоймасындағы су деңгейі 
4,2 метрден асады. Болжам бойынша 1-2 тәулік ішінде көп 
мөлшердегі су Петропавлға жетеді.

Мәжіліс депутаты Айдарбек Қожаназаров су астында 
қалған құлсарылықтардың жағдайымен танысты. Ол 
сапар барысында мүлкінен айырылған халықпен кездесіп, 
мәселелерін талқылады. Депутаттың айтуынша, бүгінде 
қаланың 40 пайызын су шайып кеткен.Депутат қазіргі уақытта 
қалада түрлі ауру тарау қаупі барын айтты. Осы бағытта 
жергілікті эпидемиологиялық орталық тиісті шаралар атқаруға 
тиіс. Құлсарыдағы су деңгейі соңғы екі күнде төмендеген. Енді 
билік тарапынан шығынға ұшыраған халықтың өтемақысының 
дұрыс берілуі қадағаланады.

Ал депутат Вера Ким қазір Павлодар облысында жүр. 
Ол Ақтоғай, Успен, Ертіс және Железин аудандарындағы 
су тасқынына қарсы іс-шаралар атқарып жатқан 
қызметкерлермен кездесті. Бұл әкімдіктер, төтенше 
жағдайлар қызметі, жұмыспен қамтуды үйлестіру және 
әлеуметтік бағдарламалар басқармалары, білім, денсаулық 
сақтау, санитарлық-эпидемиологиялық қызмет және басқа 
да мекемелер. Кездесу барысында жұмыстарды үйлестіруге, 
соның ішінде өңірлер арасындағы техниканы тасымалдауға 
баса назар аударылды.

Депутат халықпен бірқатар жиын өткізіп, мемлекет 
тарапынан көрсетілетін көмектің алгоритмін түсіндірді. 
Облыста барлығы 125 отбасы су тасқынынан зардап шеккен. 
Алдын ала есептеулер бойынша келтірілген шығын көлемі 
207,9 млн теңге. Бүгінгі таңда 71 отбасы тұрғын үйді жөндеу 
және қалпына келтіру үшін 38,3 млн теңге төлем алды. Су 
тасқынынан әлеуметтік нысандар зардап шеккен жоқ.

ҚҰРМЕТТІ ОТАНДАСТАР!
Бүгін мен еліміздің азаматтарына арнайы үндеуімді жолдап 

отырмын. Баршаңызға белгілі, қазір елімізде күрделі жағдай 
қалыптасып отыр. Қардың күрт еруіне байланысты аймақтарда 
су тасқыны болып жатыр. Бұл – табиғи апат. Мұндай ахуал ұзақ 
жылдан бері болмаған. Бұл көлемі жағынан соңғы 80 жылдан 
бергі ең ірі табиғи апат деуге болады.

Су тасқынына байланысты еліміздің он аймағында төтенше 
жағдай жарияланды, яғни Абай, Ақмола, Ақтөбе, Атырау, Батыс 
Қазақстан, Қарағанды, Қостанай, Павлодар, Солтүстік Қазақстан 
және Ұлытау облыстарында.

Атқарушы органдар жіберген олқылықтарды түзеу үшін мен 
шұғыл түрде нақты тапсырмаларды бердім. Қазір барлық қажетті 
шаралар қабылданып жатыр. Үкімет қарғын судың салдарын 
жоюға бар күшін салуда.

Премьер-Министрдің басшылығымен Республикалық штаб 
құрылды. Премьер-Министрдің өзі, оның орынбасарлары және 
Төтенше жағдайлар министрі апат болған аймақтарды аралап 
жүр. Барлық құтқару жұмыстары менің тікелей бақылауымда.

Су тасқынымен күресуге Төтенше жағдайлар министрлігінің 
барлық ресурсы тартылды. Сондай-ақ құтқару жұмыстарына 
Ішкі істер министрлігі, Ұлттық ұлан, Қарулы Күштер және Ұлттық 
қауіпсіздік комитетінің мамандары белсене атсалысып жатыр. 
Зардап шеккен аймақтардың әкімдіктері күндіз-түні жұмыс 
істеуде. Ондаған мың волонтер де көмектесіп жүр.Жағдай өте 
күрделі болса да, біз қиындықты міндетті түрде еңсереміз, 
барлығын қалпына келтіреміз. Ең бастысы – азаматтардың 
амандығы.

Тасқын судан зардап шеккен азаматтарға айтарым, мемлекет 
бірде-бір адамды ескерусіз қалдырмайды. Баршаңызға 
қаржылық және басқа да көмек беріледі. Материалдық 
шығындар толық өтеледі.

Біз алапат су тасқынынан тиісті қорытынды шығаруымыз 

керек. Яғни, жіберілген олқылықтарды түзетіп, тиісті сабақ 
алуымыз қажет. Ал ондай сабақтар аз емес.

Апаттардың алдын алу жұмысындағы кемшіліктен бастап, 
су шаруашылығы мамандарының тапшы болуы, табиғатқа 
немқұрайлы қарауға дейін көп мәселені реттеу қажет. Үкімет 
және жергілікті атқарушы органдар су тасқынымен күресті тиімді 
үйлестіріп отыруға тиіс. Су басқан аумақтарда құқықтық тәртіпті 
қамтамасыз ету қажет.

Менің бұйрығыммен апатқа қарсы күреске Қорғаныс 
министрлігі қосымша әскери күштерін жолдайды. Халыққа 
көмектесу үшін Үкіметке мемлекеттік материалдық резервті 
пайдалануды тапсырамын. Сондай-ақ Үкімет шығындарды 
өтеудің тиімді жолдарын шұғыл қарастыруға тиіс. Оны зардап 
шеккен азаматтарға жан-жақты түсіндіру керек. Берілетін 
өтемақы шығынды толық жабуы қажет.

Жағдайы неғұрлым күрделі аймақтардағы жұмысты үйлестіру 
үшін Үкімет басшысының орынбасарларына аймақтарға шығуды 
тапсырамын. Олар ахуал түзелгенше сол жерде болады. 
Ақпараттық штаб азаматтарды мемлекет қабылдап жатқан 
барлық шаралар жөнінде үздіксіз және жан-жақты хабардар етіп 
отыруға тиіс.

Бұқаралық ақпарат құралдарына, белсенді азаматтарға 
және блогерлерге айтарым, жұртты дүрбелеңге салатын жалған 
ақпараттарды таратпау қажет. Қазіргі уақытта билік пен қоғамды 
ұйыстыратын әрекеттер жасау аса маңызды. Азаматтарды тек 
қана ресми ақпарат көздеріне сүйенуге шақырамын.

Құтқарушыларға, тәртіп сақшыларына, волонтерлерге және 
апатпен күресуге атсалысып жатқан барша жұртқа алғысымды 
айтамын. Осындай қиын-қыстау кезде бір жағадан бас, бір 
жеңнен қол шығару айрықша маңызды. Бір ел, бір халық болып 
жұмылып, бұл апатты еңсереміз. Бұл біздің қолымыздан келеді.

Премьер-Министрдің бірінші орынбасары Роман Скляр 
Солтүстік Қазақстан облысына жұмыс сапарымен келіп, өңір 
басшысы Ғауез Нұрмұхамбетовпен бірге су тасқыны қаупі төніп 
тұрған елді мекендерді аралады.

Қызылжар ауданындағы  Тепличное, Прибрежное  
ауылдарының, Петропавл қаласындағы Былғары зауыты 
кентінде, Ущев көшесінде  орналасқан  бөгеттердің, «Қызылжар 
Су» ЖШС-нің 1-ші және 2-ші сорғы станцияларының инженерлік-
инфрақұрылымдық жай-күйімен танысты. Тексеру барысында 
Үкімет басшысының орынбасары  су тасқыны кезеңінің күрделі 
жағдайын жете ескере отырып,  қолданыстағы бөгеттерді 
нығайтудың, ұлғайту жұмыстарын кеңейтудің, арнайы 
техникалармен және  топырақ толтырылған қапшықтармен 
қамтамасыз етудің  маңызын атап өтті. Мердігер компанияларға 
ұйымдастыру шараларын күшейтуге,  облыс тұрғындарына 
тіршілік нәрін  жеткізуші бірден-бір стратегиялық нысан – 
«Қызылжар Су»  серіктестігін қорғауға тапсырма берді.   

«Уақыт өте  тығыз, сондықтан уақытпен санаспай белсенді 
жұмыс атқару қажет. Жүк машианалары мен басқа да 
технкалардың жеткіліксіздігі байқалады. Сондықтан олардың 
санын екі есеге дейін көбейту керек. Ағымдағы жағдайларға 
жауап беретін мобильді топтар құру қажет», – деді Премьер-
Министрдің бірінші орынбасары .

Құрылыс, жол-құрылысы компаниялары басшыларымен 
өткен  жедел кеңесте  су тасқынына қарсы шараларды күшейту, 
қарғын суды еңсеру жолдары талқыланды. «Су басу қаупі бар 
аймақтарды аралау барысында жедел шешуді қажет ететін 
бірқатар мәселелер анықталды.  Бұл, ең алдымен, су тасқынына 

қарсы іс-шараларды жүргізу үшін техника санын көбейту және 
бөгеттерді күшейту, инфрақұрылымды және елді мекендерді 
қорғау. Үлкен судың келуіне шамалы ғана  уақыт  қалды. Сергеев 
су қоймасына судың жиналуы рекордтық көрсеткішке жетпек 
2017 жылға қарағанда әлдеқайда көп.  Сондықтан барлық күш 
пен ресурсты осы мәселелерді кешенді түрде шешуге бағыттау 
қажет.  Бұдан бөлек, жол-құрылысы компаниялары учаскелердегі 
жұмысты уақытша тоқтатып, су тасқынына қарсы іс-шараларға 
айрықша басымдық беру қажет», — деді Роман Скляр.

Күрделі  жағдай 13 ауданның 8-де тіркелген, 262 елді мекенде 
су басу қаупі сақталып отыр. Облыс жолдарын судың шайып 
кетуінің  48  фактісі тіркелген. 155 шақырым арық тазартылып, 96,6 
шақырым канал кеңейтіліп, тереңдетілген, топырақ толтырылған 
55 мың қап дайындалып, 23 мыңы төселген. 540 адам мен 233 
техника жұмылдырылған.

«Облыстағы  жауапты органдар су тасқынына дайындықты 
тәулік бойы жүргізіп жатыр.  Еріген судың жиналуын бақылауда 
ұстау өте маңызды. Су тасқынының шарықтау шегі сәуір айының 
аяғында болады деп күтілуде.  Тасқыннан зардап шеккен 
отбасыларға тиісті көмек берілетінін Президент қадап айтты»,- 
– деген Үкімет басшысының орынбасары өңір басшылығына  
эвакациялау пункттерін толық дайындауды,  азық-түлік және 
дәрі-дәрмек қорымен жеткілікті түрде қамтамасыз етуді, 
инертті материалдармен толықтыруды, түсіндіру жұмыстарын 
жалғастыруды, Шағалалы, Сілеті, Сергеев су қоймаларынан 
судың ағуына ұдайы мониторинг жасап отыруды тапсырды.

Қазақстан Республикасы Үкіметінің  баспасөз қызметі.

Биылғы наурыз айының соңында су тасқыны 
салдарынан Қазақстанның бірнеше облысын су басып, 
көптеген қазақстандық баспанасынан айырылды. Үкімет 
су тасқынынан зардап шеккендерге келтірілген залал 
өтеледі деп сендірді.Үкіметте өткен су тасқынына 
қарсы шараларды үйлестіру және салдарын жою жөнінде 
құрылған республикалық штабтың кезекті отырысында 
осы мәселе талқыланды. 

Премьер-министрдің орынбасары – Ұлттық экономика 
министрі Нұрлан Байбазаровтың сөзінше, табиғи сипаттағы 
төтенше жағдайдың салдарынан зардап шеккендерге 
өтемақы төлеуге қажетті қаражат жергілікті атқарушы 
органдардың (әкімдіктердің)  резервінде қарастырылған.
Келтірілген материалдық залалдың алдын ала есептелген 
көлемін Өнеркәсіп пен құрылыс және Төтенше жағдайлар 
министрліктіктері анықтайтын болады. Қосымша 
қаржыландыру қажеттілігі туындаған жағдайда, ол Үкіметтің 
резерв қорынан қанағаттандырылады. Енді мұндай көмектің 
алгоритміне, яғни тағайындалу және берілу тәртібіне, 
кімге, қалай төленетініне келсек, оған да жауап әзір. 
Заңгер Надежда Гельдтің түсіндіруінше, бұл процестің өзі 
еліміздің «Азаматтық қорғау туралы» заңының 58-баында 
келтірілген талаптар негізінде жүзеге асырылады. Зардап 
шеккен азаматтар төтенше жағдайға тап болғаннан бастап 30 
күнтізбелік күн ішінде жергілікті әкімдіктерге материалдық 
шығынды өтеу жөнінде өтінішін ұсынады. Әкімдіктер 
өтініш тіркелгеннен кейінгі 10 жұмыс күні ішінде келтірілген 
залалдың мөлшерін бағалауды ұйымдастырады.  Тұрғын 

жайы апатты деп танылған азаматтардың тізімі тұрғылықты 
мекен-жайы бойынша жасақталады. Заңгер маманның 
айтуынша, өтемақыны тағайындау мен төлеудің негізгі 
алгоритмі төмендегідей болып белгіленген: 

- денсаулыққа зиян келтіру; -жақын туыстарының қайтыс 
болуы;  

- мүліктік зиян келу; -тұрғын үйдің тұруға жарамсыздығы. 
Ал мына жағдайда өтемақы төленбейді: 
- жылжымайтын мүлік объектілеріне жатпайтын 

уақытша құрылыстар, шаруашылық-тұрмыстық және өзге де 
құрылыстар, сондай-ақ заңсыз салынған объектілер; -бағалы 
киім, сәнді заттар немесе бағалы металдардан жасалған 
заттар; көркемдік құндылығы бар заттар. Кім өтініш бере 
алады? -Зардап шегуші мүліктің иесі. Егер жәбірленуші жеке 
өзі өтініш бере алмаса, туыстары немесе басқа адамдар 
сенімхатпен келе алады. Өтінішпен қатар қандай құжаттар 
керек? 

- жеке басын куәландыратын құжаттың көшірмесі; 
- ТЖ туындаған сәттен бастап немесе ТЖ жою кезеңінде 

жоғалған, бүлінген мүліктің тізбесі. Өтінішті қалай жазу керек? 
Заң бойынша нақты үлгі қарастырылмаған. Қазақстандықтар 
оны еркін түрде жаза алады:  

- мүлік орналасқан мекенжайды;    
- су тасқыны болған күнді; 
- зардап шеккен тараптың деректерін; 
сондай-ақ зардап шеккен мүліктің сипаттамасын көрсету 

керек.

«Күшіміз бірлікте»
 акциясы жарияланды

Депутаттар 
су тасқынынан    

зардап шеккендерге 
өтемақы төлеуді 

бақылауда  ұстайды

МЕМЛЕКЕТ БАСШЫСЫ  ҚАСЫМ-ЖОМАРТ ТОҚАЕВТЫҢ СУ 
ТАСҚЫНЫ САЛДАРЫНАН ҚАЛЫПТАСҚАН 
АУЫР ЖАҒДАЙҒА БАЙЛАНЫСТЫ ҮНДЕУІ

ТАСҚЫННАН ЗАРДАП ШЕККЕНДЕРГЕ  ӨТЕМАҚЫ ҚАЛАЙ ТӨЛЕНЕДІ?

ҚАРҒЫН СУ ҚАМСЫЗДЫҚТЫ КЕШІРМЕЙДІ

РЕСМИ  БӨЛІМ

Су – біздің өміріміз бен денсаулығымыздың қайнар 
көзі, ол адамдарға және басқа да тіршілік иелеріне өмір 
сыйлады.Суды қалай сипаттауға болады? Оның дәмі де, 
түсі де, иісі де жоқ. Мен күн сайын суды пайдаланамын: 
қолымды жуамын, душ қабылдаймын, тістерімді ысамын 
және сусын ретінде қолданамын. Сусыз өсімдіктер, 
жануарлар және адамдар тіршілік ете алмайды. Ежелгі 
адамдар өзендердің қасында не үшін қоныстанғанын 
түсіндім. Ол адамдарды ыстықтан сақтап, егін өсіруге 
көмектескен. Су болмаса адамзат қалай өмір сүретін еді? 
Мұны елестету өте қиын. Қазіргі уақытта, еліміздегі әрбір үй 
сумен қамтамасыз етілген. Біз қалаған уақытымызда шай 
қайнатуға, кір жууға немесе үйді тазартуға мүмкіндігіміз 
бар. 

Әлемнің кейбір мемлекеттерінде, бір су тамшысы, 
алтыннан құнды. Сондықтан, адамдар сусыз өмір жоқ 
екенін түсініп, оған құрметпен және қамқорлықпен 
қарағандығын қалаймын. Табиғат берген сыйды сақтап 
қалайық!

Су тіршілік ету ортасының маңызды құрамдас бөлігі 
болып табылады. Ауадан кейін су адам өміріне қажетті 
екінші маңызды компонент болып табылады. Судың 
қаншалықты маңызды екендігі оның әртүрлі органдарда 
болуы 70-90% құрайды. 

Жасы ұлғайған сайын ағзадағы су мөлшері өзгереді. Үш 
айлық ұрықта 90% су, жаңа туған нәресте 80%, ересек адам 
70% болады. Су біздің ағзамыздың барлық тіндерінде 
болады.

Су барлық метаболикалық процестерде адамның 
өмірін сақтау үшін қажет, ол жасушалардың қоректік 
заттарды сіңіруіне қатысады. Біздің ағзамыздағы барлық 
метаболикалық процестердің 85% - дан астамы сулы 
ортада жүреді, сондықтан таза судың жетіспеушілігі сөзсіз 
адам қанында бос радикалдардың пайда болуына әкеледі, 
бұл терінің ерте қартаюына және нәтижесінде әжімдердің 
пайда болуына әкеледі.

Таза ауыз су денені стресстен қорғайды, қанды 
сұйылтады, шаршаумен күреседі, жүрек-тамыр жүйесіне 
көмектеседі. Ересек адамның күнделікті қажеттілігі 
шамамен 2,5 л құрайды.

Жақсы ауыз судың қолайлы органолептикалық 
қасиеттері болуы керек: мөлдір, түссіз, иіссіз және 
эпидемиологиялық тұрғыдан қауіпсіз. Ауыз судың сапасын 
бағалау кезінде тұтынушы негізінен оның сезіміне 
сүйенеді. Судың құрамына кіретін компоненттер судың 
сыртқы түріне, иісіне немесе дәміне әсер етуі мүмкін, 
ал тұтынушы оның сапасы мен жарамдылығын дәл осы 
критерийлер негізінде бағалайды.

Егер де су өте тұнық болса, айқын түсі, жағымсыз дәмі 
немесе иісі болса, онда тұтынушы мұндай суды қауіпті 
және ішуге жарамсыз деп санауы мүмкін.

"Су көздеріне, шаруашылық-ауыз су мақсаттары 
үшін су жинау орындарына, шаруашылық-ауыз сумен 
жабдықтауға және мәдени-тұрмыстық су пайдалану 
орындарына және су объектілерінің қауіпсіздігіне 
қойылатын санитариялық-эпидемиологиялық талаптар" 
Қазақстан Республикасы Денсаулық сақтау министрінің 
2023 жылғы 20 ақпандағы № 26 бұйрығымен бек. 
санитариялық қағидаларына сәйкес сумен жабдықтауды 
және сумен жабдықтау жүйелерін пайдалануды жүзеге 
асыратын шаруашылық жүргізуші субъектілер ауыз судың 
сапасына өндірістік бақылауды жүзеге асырады. 

Сумен жабдықтау объектілеріндегі персонал арнайы 
киіммен (қысқы және жазғы) және жеке қорғану 
құралдарымен ("жапырақша", қорғаныш көзілдірік, 
резеңке қолғап, етік сияқты респираторлар) қамтамасыз 
етіледі. Қызметкерлер үшін шуды оқшаулайтын жағдайлар 
жасалады. Персоналға арналған үй-жайлардағы шу 
деңгейі "Адамға әсер ететін физикалық факторларға 
гигиеналық нормативтерді бекіту туралы" Қазақстан 
Республикасы Денсаулық сақтау министрінің 2022 жылғы 
16 ақпандағы №ҚР ДСМ-15 бұйрығына сәйкес келеді 
(нормативтік құқықтық актілерді мемлекеттік тіркеу 
тізілімінде № 26831 болып тіркелген).     Сумен жабдықтау 
объектілеріндегі персонал алдын ала және мерзімді 
медициналық тексеруден, гигиеналық оқытудан өтеді 
және жұмысқа рұқсат алады. 

Су жинайтын бағаналар ақаусыз күйде ұсталады, 
халыққа су беруге арналған шлангілер мен осыған ұқсас 
құрылғылар арқылы халыққа су беруге жол берілмейді. 
Қарау құдықтарының су басуын болдырмау үшін бағаннан 
еңісі бар қатты жабыны бар соқыр жерлер көзделеді. 
Су бөлу құрылыстарының герметикалығы қамтамасыз 
етіледі.

Ауыз судың сапасы нашарлаған кезде, сондай-
ақ су беру факторымен байланысты инфекциялық 
сырқаттанушылықты тіркеу кезінде №29 Санитариялық 
қағидаларға 14-тармақта келтірілген сумен жабдықтау 
жүйелерін тазарту, жуу және дезинфекциялау актісін 
ресімдей отырып, сумен жабдықтау объектілерін, 
оның ішінде құдықтарды, каптаждарды қосымша 
профилактикалық тазарту, жуу және дезинфекциялау 
жүргізіледі.

Жыл сайын ауданда санитарлық қызмет сумен 
жабдықтау объектілерінде суды зерттеу мониторингін 
жүргізеді. 2023 жыл кезеңінде орталықтандырылған сумен 
жабдықтау көздерінен бактериологиялық зерттеулерге 60, 
санитариялық-химиялық зерттеулерге 61 су сынамасы 
алынды, сәйкес келмейтіндер жоқ.

Сондай-ақ, аудан тұрғындарына көктемнің 
басталуымен, су тасқыны кезеңінде біз су жолымен 
тарататын жұқпалы аурулардың алдын алу мақсатында 
санитарлық-эпидемиологиялық бақылау мамандары 
ретінде қайнатылған немесе бөтелкедегі суды 
пайдалануды ұсынамыз.

Анар ШАРИПОВА,
«Тайынша аудандық санитариялық-эпидемиологиялық 

бақылау басқармасы» РММ басшысының м.а.

Қазақстанда мемлекеттің, жұмыс берушінің және 
азаматтың қатысуы қамтамасыз етілген халықты әлеуметтік 
қорғаудың көпдеңгейлі жүйесі қалыптасты.Нарықтық 
экономика жағдайында рөлі басым болып табылатын міндетті 
әлеуметтік сақтандыру жұмыс істейтін халық үшін Қазақстан 
Республикасында 2005 жылдан бастап енгізілген халықты 
әлеуметтік қорғау жүйесінің екінші (қосымша) деңгейі болып 
табылады.

Міндетті әлеуметтік сақтандыру жүйесінде әлеуметтік 
аударымдарды жинақтайтын және әлеуметтік тәуекелдер 
туындаған кезде әлеуметтік төлемдерді жүзеге асыратын 
Мемлекеттік әлеуметтік сақтандыру қоры (Қор) орталық 
орынды алады.

Міндетті әлеуметтік сақтандыру еңбекке қабілеттіліктен 
айырылу, асыраушысынан айырылу, жұмысынан айырылу, 
жүктілікке және босануға байланысты кірісінен айырылу, 
жаңа туған баланы (балаларды) асырап алуға байланысты 
кірісінен айырылу, бала бір жарым жасқа толғанға дейін 
оның күтіміне байланысты кірісінен айырылу жағдайлары 
бойынша әлеуметтік төлемдерді қамтиды.Бұл жүйенің өзіне 
тән ерекшеліктерінің бірі бұл жүйеге қатысу міндеттілігі 
және жұмыспен қамтылған халықты міндетті әлеуметтік 
сақтандыру жүйесімен қамту деңгейін арттыру маңызды 
болып табылады.

Әлеуметтік аударымдар жұмыс берушілердің қаражаты 
есебінен жұмыскердің табысының 3,5% мөлшерлемесі 
бойынша төленуге тиіс. Бұл ретте, Қазақстан Республикасының 
Әлеуметтік кодексімен бір ең төмен жалақыдан кем емес 
және жеті еселенген мөлшерінен аспайтын әлеуметтік 
аударымдардың ең төменгі және ең жоғарғы мөлшерлері 
айқындалған.

Әлеуметтік аударымдарды есепті айдан кейінгі 
25-ші күнінен кешіктірмей жүргізу қажет. Әлеуметтік 
аударымдардың уақтылы және толық төленуін бақылау 
салық органдарына жүктелген.Мемлекет міндетті әлеуметтік 
сақтандыру жүйесіне қатысушылар алдындағы әлеуметтік 
міндеттемелердің тұрақты орындалуына кепілдік береді. Өз 

кезегінде, төлеушілердің әлеуметтік аударымдарды толық 
және уақтылы төлеуі жұмыс істейтін адамдарды әлеуметтік 
тәуекелдер туындаған кезде әлеуметтік төлемдермен 
қамтамасыз етуге мүмкіндік береді.

Әлеуметтік төлемдердің мөлшері әлеуметтік 
аударымдардың төленген сомасына, сондай-ақ оларды төлеу 
ұзақтығына тікелей байланысты. Дәл осындай қағидаттар 
бойынша міндетті әлеуметтік сақтандыру жүйесі жұмыс істейді.

Қордың мемлекеттік қызметті көрсетудің бизнес-процесі 
ашық, өйткені төлемдерді тағайындау үшін қалыптастырылған 
электрондық іс макеті Қорға «Азаматтарға арналған үкімет» 
Мемлекеттік корпорациясынан немесе электрондық 
форматта келіп түседі. Осылайша, әлеуметтік аударымдардың 
түскен сомалары туралы ақпарат алуға және әлеуметтік 
төлемдерді тағайындау тәртібі жөнінде түсініктеме алуға 
жүгінетін жағдайларды қоспағанда, Қор қызметкерлерінің 
халықпен тікелей байланысы барынша азайтылған.

Әлеуметтік аударымдардың төленген сомалары туралы 
ақпарат алуға жұмыс істейтін халықтың қол жетімділігі 
маңызды.

Қазіргі уақытта egov.kz. электрондық үкімет порталы, 
онлайн режимде банктердің мобильді қосымшалары 
арқылы, сондай-ақ «Азаматтарға арналған үкімет» 
мемлекеттік корпорациясы (ХҚКО) және Қор филиалдары 
арқылы әлеуметтік аударымдардың түсуі туралы ақпаратты 
алу мүмкіндігі жүзеге асырылды. Тұтастай алғанда, жұмыс 
істейтін азаматтар базалық мемлекеттік жәрдемақылармен 
қатар Қордан әлеуметтік төлемдерді ала отырып, жұмыс 
істемейтіндерге қарағанда артықшылыққа ие болады. Осыған 
байланысты, еңбек шарттарының болуы жұмыскерлерге 
тек еңбек қана емес, сонымен қатар әлеуметтік тәуекелдер 
туындаған кезде әлеуметтік кепілдіктер де береді. 

Жұмыс істейтін азаматтардың әлеуметтік қорғалуын 
арттыра және халықты жұмыспен қамту үшін ынталандыра 
отырып, бүгінде міндетті әлеуметтік сақтандыру жүйесі қазіргі 
Қазақстанның әлеуметтік-экономикалық қатынастарының 
маңызды және қажетті элементіне айналып отыр.

Қолданыстағы еңбек заңнамасына сәйкес қызметкердің 
жалақысын ұстап қалу сот шешімі бойынша, сондай – ақ 
Қазақстан Республикасының заңдарында және ҚР Еңбек 
кодексінде (бұдан әрі-ҚР ЕК) көзделген жағдайларда 
жүргізіледі. 

Қызметкерлерге еңбекақы төлеу жүйесін әзірлеу 
кезінде жұмыс берушілер, ең алдымен, ҚР ЕК нормаларын 
басшылыққа алуы тиіс, оған сәйкес жұмыс берушілер 
қызметкерлердің еңбекақы төлеу саласындағы мемлекеттік 
кепілдіктерінің сақталуын қамтамасыз етуге міндетті, олар ҚР 
ЕК 102-бабына сәйкес қызметкердің жалақысынан ұстап қалу 
мөлшерін шектеуді қамтиды.

Жұмыс беруші әрбір қызметкерге жалақы беру кезінде 
тапсыруға міндетті жазбаша хабарламада оған тиесілі 
жалақының құрамдас бөліктері, жүргізілген ұстап қалулардың 
сомалары мен негіздері, алуға тиесілі соманың мөлшері 
туралы мәліметтер болуы тиіс. Хабарлама (есеп айырысу 
парағының) нысанын жұмыс беруші бекітеді.

Қызметкердің жалақысынан ұстап қалу ҚР ЕК және ҚР 
өзге де заңдарында көзделген жағдайларда ғана жүргізіледі.

ҚР ЕК-нің 115-бабына сәйкес қызметкердің жалақысынан 
ұстап қалу шарттарының бірі сот шешімі болып табылады.

Сот шешімін орындау тәртібі (оның ішінде қызметкердің 
жалақысынан ұстап қалуды көздейтін) ҚР АІЖК 241-бабында 
белгіленген. Соттың шешімі заңда белгіленген тәртіппен ол 
заңды күшіне енгеннен кейін орындалады.

Сот шешімі заңды күшіне енгеннен кейін атқару парағы 
жазылады, ол өндіріп алушыға беріледі не оның жазбаша 
өтініші бойынша сот орындау үшін аумақтылығы бойынша 
атқарушылық іс жүргізудің тиісті органына жібереді.

Борышкердің жалақысына және табысының өзге де 
түрлеріне өндіріп алу қолданылған кезде сот орындаушысы 
осы Заңның талаптарын ескере отырып, қаулы шығарады, 
онда берілген сомалар толық өндіріп алынғанға дейін ай 
сайын қандай мөлшерде ұстап қалу жүргізілетінін көрсетеді 
және аумақтық бөлімнің не жеке сот орындаушысының 
мөрімен расталған атқарушылық құжаттың көшірмесімен 
бірге орындау үшін берілген соманы толық өндіріп алғанға 
дейін борышкер еңбек қатынастарынан тұрады немесе 
сыйақы алады.

Ұстап қалу мөлшері борышкердің алуға тиесілі жалақысы 
(табысы) сомасынан есептеледі.

Қызметкердің жалақысынан ұстап қалу тек соттың шешімі 
бойынша ғана емес, сонымен қатар жұмыс берушінің актісі 

негізінде қызметкерге жазбаша хабарлай отырып жүргізілуі 
мүмкін. Жұмыс берушінің актісі жалақыдан ұстап қалуға 
бұйрық немесе өкім болуы мүмкін:

1) қызметтік іссапарға байланысты беріліп, жұмсалмаған 
және уақытылы қайтарылмаған соманы өтеу үшін, сондай-
ақ іссапарға байланысты шығыстарды растайтын құжаттар 
ұсынылмаған жағдайда; 

2) еңбек шарты мерзімінен бұрын бұзылған жағдайларда 
жұмыс беруші мен қызметкер арасындағы оқыту шартына 
сәйкес жұмыс берушінің қызметкерді оқытуға жұмсаған 
шығындарын өтеу үшін. Шартқа сәйкес қайтару сомасы 
жұмыстың аяқталмаған мерзіміне барабар тең болуы тиіс;

3) қызметкерге жалақы есебіне берілген жұмыс істемеген 
авансты өтеу үшін;

4) ақылы еңбек демалысы ауыстырылған немесе 
қызметкер жыл сайынғы ақылы еңбек демалысынан кері 
қайтарып алынған жағдайларда. Егер қызметкерді жыл 
сайынғы ақылы еңбек демалысынан кері қайтарып алу 
кезінде қызметкер мен жұмыс беруші арасындағы келісім 
бойынша демалыстың пайдаланылмаған бөлігін басқа 
уақытта берудің орнына қызметкерге жыл сайынғы ақылы 
еңбек демалысының пайдаланылмаған бөлігінің күндері 
үшін өтемақы төлемі жүргізіледі; жалақыдан ұстап қалмайды;

5) өзге жағдайларда қызметкердің жазбаша келісімі 
болған кезде (мысалы, басқа жұмысқа басқа жерге 
ауыстыруға байланысты берілген жұмсалмаған және 
уақтылы қайтарылмаған авансты өтеу үшін; арифметикалық 
әрекеттерде (есептеуге байланысты іс-қимылдарда) 
жіберілген қателіктер салдарынан қызметкерге артық 
төленген сомаларды қайтару үшін; арифметикалық іс-
әрекеттерде (есептеуге байланысты іс-қимылдарда) 
жіберілген қателіктер салдарынан қызметкерге артық 
төленген сомаларды жұмыс істемеген демалыс күндері; 
жұмысшыны жыл сайынғы ақылы демалыс алған жұмыс 
жылы аяқталғанға дейін жұмыстан босату кезінде жұмыс 
істемеген демалыс күндері үшін және т. б.).

Бірнеше атқару парағы бойынша жалақыдан ұстап қалу 
кезінде, сондай-ақ Қазақстан Республикасының заңдарында 
және ҚР Еңбек кодексінде көзделген жағдайларда ай 
сайынғы ұстап қалу мөлшері қызметкерге тиесілі жалақының 
елу пайызынан аспауы тиіс. 

«Солтүстік Қазақстан облысы әкімдігінің                                                                               
мемлекеттік еңбек инспекциясы басқармасы» КММ

Сапар батасы. «Қазақ елі ұл-қызы алыс сапарға немесе 
өмірін бәске тігіп жорыққа аттанарда халықты жинап, ішінен 
ең сыйлы деген азаматтан бата сұрайтын болған. Осыдан 
кейін адамның сапары немесе жорығы сәтті болып, елге 
аман-есен оралады деген наным қалыптасқан. Жолыңды 
Алла қолдасын, Жаманшылық болмасын. Серті мен сөзде 
тұратын, Сенімді болсын жолдасың. Жолыңды кесем 
дегендер Ешқашанда оңбасын. Сәтті болып істерің, Жақсы 
болсын түстерің, Жортып бір жортып жеткенде, Жомарт 
болып төсегің. Жұғымды болсын ішкенің Көрмеген жерді 
көріп қайт, Қайырылып сәлем беріп қайт. Ырзығың сыртта 
шашылса, Оны да түгел теріп қайт. Айдарыңнан жел есіп, 
Желіп барып, желіп қайт. Бақ қосылып басыңа, Дақ түспей ар 
мен бағыңа, Сау-саламат өзіңмен Кездесейік тағы да». 

Балаларға арналған бата. «Қазақ халқында сәби жаңадан 
дүние есігін ашқан сәтте ұзақ жасап келе жатқан қариялардан 
бата сұрайтын болған. Сондай-ақ, ата-аналар ұлдары ат жалын 
тартып мініп, қыздары іс тігуге жарап қалғанда өздері ұнатқан 
адамдардан бата сұрайтын болған. Мысал: Өмір-жасы ұзақ 
болсын, Маңайы аққан бұлақ болсын, Əр күні қызық, шуақ 
болсын, Жер-ана жайлы тұрақ болсын, Жомарттың қолын 
берсін, Жортқыштың жолын берсін, Қыздың қылығын берсін, 
Судың тұнығын берсін, Даланың кеңдігін берсін, Батырдың 
ерлігін берсін, Ақынның өрлігін берсін».

Қарияларға берілетін бата. Қазақта бата жастарға ғана 
емес, бата айтушылардың өздеріне де беріледі. Ақ сақалды 
аталар мен ақ самайлы әжелер өздері ұнатқан данагөй 
жандарды шақыртып алып бата сұрап алатын болған. Мысал: 
«Уа, қария, күйлі болыңыздар, Ел-жұрттарыңызға сыйлы 
болыңыздар! Немере, шөбере, шөпшек көріп, Тоқсан отау 
үйлі болыңыздар! Түндеріңіз тыныш болсын, Үйлеріңізге ырыс 
толсын! Ұлдарыңыз десті болсын, Келіндеріңіз есті болсын! 
Орындарыңыз төр болсын, Мəртебелеріңіз зор болсын, Ел-
жұрттарыңыз тоқ болсын, Қатарларыңыз көп болсын, Қам-
қайғыларыңыз жоқ болсын! Аллаһуакбар!». 

Шаңыраққа бата. Алыстан ат терлетіп келген қонақтар 
өздері түскен шаңыраққа алғыс ретінде бата-тілектерін 
айтатын болған. Ел мен жерге берілетін бата да осы 
іспеттес. Бірақ ол бір шаңыраққа емес, бүкіл елге беріледі. 
Мысал: «Шаңырақтарың шайқалмасын, Бақ-дəулеттерің 
ортаймасын. Жаратқан Иең жар болып, Не сұрасаң да 
қайтармасын! Шаңырақтарың сыйлы болсын, Отбасыларың 
дулы болсын. Қоныстарың нулы болсын, Өрістерің сулы 
болсын! Аллаһуакбар!». 

Қорыта айтқанда, қазақ халқы бата арқылы өзінің жан-
жүрегінде жатқан ізгі тілектерін жеткізіп, бір адамның немесе 
халықтың тілеуін тілейтін болған. 

МІНДЕТТІ ӘЛЕУМЕТТІК САҚТАНДЫРУ

ҚЫЗМЕТКЕРДІҢ ЖАЛАҚЫСЫН ҰСТАП ҚАЛУ

Қазақ халқының ежелден келе жатқан 
салт-дәстүрлерінің бірі – бата беру

АУДАНДАҒЫ АУЫЗ 
СУДЫҢ  САПАСЫН 

БАҚЫЛАУ

 Осыдан үш жыл бұрын дүниеден өткен көрнекті 
тарихшы, ұлағатты ұстаз, Тарих және әлеуметтік 
ғылымдар академиясының академигі, тарих 
ғылымдарының докторы Қадыржан Әбуовтың 
туған жері – Солтүстік Қазақстан облысы, бұрынғы 
Келлеров ауданына қарасты Талап ауылы. 

Ағамыз Ш.Уәлиханов атындағы Көкшетау 
мемлекеттік университетінде профессор, тарих 
кафедрасының меңгерушісі қызметтерін атқара 
жүріп, Отан тарихы мен өңір шежіресін ұлттық таным 
тұрғысынан зерделеп, тарихымыздың көмескі тартқан 
ақтаңдақ беттерін жаңаша ойлау арқылы тарқатты. 
Айтулы ғалымның бірқатар еңбектері қазақ халқының 
ұзақ жылдарға созылған ұлтазаттық көтерілістеріне, 
аумақтық тұтастық үшін күрескен жергілікті тұлғаларға 
арналған. Абылай хан, Кенесары Қасымов, Шыңғыс 
Уәлиханов, Андығожа, Жәпек, Ағыбай батырлар, Науан 
хазірет, Бопай ханшайым, Ғазы Уәлиханов, Мәмбетәлі 
Сердалин, Айдархан Тұрлыбаев, Шаймерден 
Қосшығұлов, тағы басқалар жайлы еңбектері назар 
аударарлық. 200-ден астам монографиялар мен 
ғылыми мақалалары жан-жақты талдаумен, архивтік 
мәліметтердің молдығымен ерекшеленеді. Қадыржан 
Қабиденұлы өз зерттеулерінде Айыртау, Зеренді 
аймақтарын мекен еткен жеті Момыннан тарайтын 
Атығай-Қарауыл тармағын жан-жақты саралайды. 
Байсарыдан – Құлмырза, Төлебай, Шөбек, Сарт. 
Алтыншы атасы – елге белгілі, сыйлы, Сырымбеттегі 
хан ордасымен, Шыңғыс төремен дәмдес, аралас-
құралас болған Байсары би. Атқы, Жауар, Мөнтік, Сары 
деген аталарынан тараған ұрпақтары Қазан төңкерісіне 
дейін Омбы уезінде тұрған. Құрманғожадан өрбіген 
Қараша, Есенбай, Қоңырша, Ананай әулеттері Мезгіл, 
Шалқар, Зеренді болыстарын жайлаған. Көпшілігі 
“Кіші Қазан” кәмпескесі уақытында қудалауға ұшырап, 
Түмен облысын паналаған. Қабиден ақсақал да көп 
теперіш көрген. Жерлес ғалым Оғазы Арыстанғалиұлы 
2015 жылы жарық көрген “Көкшетау өңірінің жер-су 
атаулары” сөздігінде Байсары бидің қонысы қазіргі 
Лобаново елді мекенінің маңы, Байсары көлінің жағасы 
болғаны, бидің халық арасына кеңінен танымал екі 
баласы туралы деректер келтіреді. Байсарының үлкен 
ұлы Сарт би жөнінде Сәбит Мұқанов “Аққан жұлдыз” 
романында “Байсары да, Шөбек те Айғаныммен 
досжар екен. Олар жаз – бір, күз – бір, қыс – бір үйіне 
қонаққа шақырып, сыбағасын жегізеді екен”, – деп 
жазады. Айғаным ханша – Орта жүздің соңғы ханы Уәли 
ханның жары, Шоқанның туған әжесі. Сәкен Жүнісов 
“Ақан сері” дилогиясында Шөбек тұқымына арнайы 
тоқталады.  Қадыржан ағамыздың “Науан хазірет” атты 
кітабында арғы атасы Шөбек Байсарин туралы тың 
деректер ұшырасады. Өз төңірегінің беделді адамы 
ретінде бірнеше рет болыстыққа сайланған. Ресей 
императоры Александр ІІ-нің тәж кию рәсіміне қатысқан 
9 қазақтың бірі болған. Империялық ұлыдержавалық 
саясат, отаршылдық идеология императордың таққа 
отыру рәсіміне өте қатты мән берген. Себебі бұл дәстүр 
мемлекет пен шіркеудің, діннің беріктігін, империяның 
күшін, патшаның шексіз билігін, қарамағындағы 
халықтарға сұсын көрсетіп, патшаның жердегі құдайдың 
өкілі ретінде танымын қалыптастыруға ұмтылған. Қазақ 
қоғамының өкілдері 4 инаугурация (тәж кию) рәсіміне 
қатысқан. Олардың арасында Жәңгір хан Бөкейханов, 
Фатима ханша, Шүке сұлтан, Нұралы хан, Қайыпқали 
сұлтан Есімұлы, Шыңғыс сұлтан Уәлиханов, Мұса би 
Шорманұлы, атақты композиторлар – Дәулеткерей, 
Тәттімбет, Сұлтанмахмұт Жантөрин, сұлтан Ахмет 
Кенесарыұлы, Сұлтанғазы Уәлиханов, сұлтан 
Ғұбайдолла Жәңгірұлы, Нұрмұхамед Сағынаев (паң 
Нұрмағанбет), тағы басқалары бар.Тарихшы ағамыздың 
айтуынша, Шөбек ұрпақтарының бірі – Сердалы 
Шөбеков қазіргі Солтүстік Қазақстан облысы Айыртау 
ауданында дүниеге келген. Ол Ақан серімен замандас 
болған. Қисса-жырлар жазып, “Шахнаманы” аударған. 
1901 жылы “Рүстем-Дастанды” тәржімалап, Қазан 
қаласында “Қисса-и-Рүстем” деген атпен бастырып 
шығарған. Мәмбетәлі Сердалин – Бурабай төңірегіндегі 
Бағыс ішінде Әйтімбет атасына жататын атақты Қожағұл 
бидің жиені, яғни Сердалы Қожағұл бидің туған күйеу 
баласы болып шығады. Ол Кіші Қоскөл деген жерде 
туған. Ауқатты әулеттен шыққан. 1886 жылы Петербург 
университетінде оқыған. Бірақ “Жерлестер одағы” атты 
студенттік ұйымға қатысқаны үшін оқудан шығарылған. 
1888 жылы Омбы техникалық училищесіне түскен. 
Алайда саяси сенімсіз адамдармен байланыс жасады 
деген желеумен одан да қуылған. Мұнан кейін ел ішінде 
әкімшілік орындарда түрлі қызметтер атқарады. Үнемі 
полиция бақылауында болады. Ол өз еңбектерінде 
қазақ жерін шетел капиталистеріне беруге наразылық 
білдіреді, қазақ елінің экономикасы мен мәдениетін 
өркендету мәселелерін көтереді. Өкінішке қарай, 
ғылыми еңбектері мен қоғамдық белсенді қызметі 
толық зерттелмеген. Көкше еліне әйгілі Науан хазірет 
пен молла Шәймерден Қосшығұловты Шығыс Сібірде 
айдауда жүрген жерінен босатып алуының өзі неге 
тұрады?

Еліміздегі, елімізден тысқары жерлердегі 
мәдени шаралар Ақан сері әндерінсіз өтпейді 
десек, артық айтқандық болмайды. Ақанның 
өмірі мен өлеңдері қазақтың атақты ақын, 
жазушыларының шығармаларына арқау болған. 
Атап айтқанда, Ілияс Жансүгіров «Құлагер» 
дастанын, Сәбит Мұқанов «Ақан өмірі» атты 
мақала, Ғабит Мүсірепов «Ақан сері-Ақтоқты» 
пьесасын, Сәкен Жүнісов «Ақан сері» роман-
дилогиясын жазды. Ақан серінің өмірі мен 
шығармашылық қызметіне қатысты көлемді де 
мазмұнды еңбек жазған қазақтың ұлы ақыны 
Мағжан Жұмабаев болатын. Кейінгі ғалымдар 
Ақан әлемін ашуда Мағжан зерттеулеріне 
сүйенеді. 1972 жылы шыққан Қазақ совет 
энциклопедиясында былай делінген: «Ақан 
сері, Ақжігіт Қорамсаұлы (1843 ж. сент. – 1913 
ж.окт.) – ақын, қазақ халқының дарынды әнші-
композиторы». Әрине, мұнда Ақан серіге берілген 
сипаттама күмән туғызбайды, ал туған жылы 1843 
жыл деген, біздің пайымдауымызша қате. Оның 
нақты туған уақыты 1845 жыл. Олай дейтініміздің 
мәні мынандай. Ақанның ең жақын сыйлас та 
сырлас досы және туған бажасы Науан Хазіреттің 
қабірінің басындағы құлпытасқа қашап жазылған 
жазбада оның туған жылы 1843, ал қайтыс болған 
жылы 1916 делінген. Науан Хазіретке келер 
болсақ, ол да қазақ халқының рухани өмірінде 
ізі қалған ғұлама, мұсылмандықтың шапағатын 
еліне жаюға өмірін арнаған, патшалық Ресейдің 
отаршылдық орыстандыру, шоқындыру 
саясатына қасқайып қарсы тұрған дара тұлға. Біздің 
Айыртау ауданындағы (СҚО) Жұмысшы деген 
ауылымызда Ақан серінің серіктес жолдастары 
болған екі ақсақал тұратын. Бірі Жанғожа деген 
атақты етікші, екіншісі Сәрсенбай ақсақал тамаша 
әнші, домбырашы болған. Сол ақсақалдардан 
бала кезімде естігенім, Ақан Науан Хазіреттен екі 
жас кіші еді дегендері. Оны растайтын мынандай 
дерек бар. Ақан сері ауыр науқас үстінде 
жатқанда Науан Хазірет оған арнайы келген екен. 
Сонда о дүниеге бет түзеп жатқан Ақанның бойы 
сергіп, 29 шумақтан тұратың толғау шығарады, 
ол былай деп басталады: Ассалаумағалейкум, 
Науан аға, Үй-іші, аман болар бала-шаға. Көрген 
соң дидарынды бойым сергіп, Қалдым ғой 
шыққандай бір сахараға. Мінеки, Ақан сері Науан 
Хазіретті аға дейді, ендеше, ақсақалдардың 
айтқан екі жас кіші еді дегені шындыққа саяды. 
Олай болса, Ақанның нақты туған жылы 1845 
жыл, яғни биыл оның туғанына 170 жыл болады. 
Ақан серінің шығармашылығына келетін болсақ, 
оған байланысты мәселенің бірі – «Балқадиша» 
әні. Бұл – қазақ халқы ішінде ең көп тараған 
әндердің бірі. «Балқадишаны» естігенде бір 
жағынан қуанып, екінші жағынан біз, жерлестері, 
күйінеміз. Жақында теледидардан «Жігіттер» 
квартетінің шығармашылық кеші Ақан ағаның 
«Балқадиша» әнімен басталды. Орындаушылық 
мәнері, аранжировкасы бәрі тамаша, сүйсініп 
тыңдап отырсам, аяғында: «Дегенде Балқадиша, 
Балқадиша, күйеуің сексен бесте шал, Қадиша» 
дегенде қатты қапа болдым. Бұл, шіркіндер, 
өлеңнің мазмұнын түсінбеген бе, әлде қалай? 
1925 жылы Парижде өткен бүкіл дүниежүзілік 
этнографиялық көрмеде басқа да әндермен қатар 
«Балқадишаны» орындаған Әміре Қашаубаев 
Еуропа жұртын тәнті еткен. Кейін бұл әнді 
Майндағы Франкфурт, Мәскеу сахналарында да 
шырқаған. Бұл ән елімізді әлемге танытатын 
ЭКСПО-2017 халықаралық көрмесінің гимні 
ретінде қабылданып жатқанда, шатасқанымыз 
ұят болмай ма? Ал шын мәніндегі Балқадишаға 
келетін болсақ, ол қазіргі Ақмола облысы Зеренді 
ауданы Жыланды тауының маңындағы Сәрке 
ауылында 1883 жылы дүниеге келген. 1904 жылы 
жиырмадан аса берген шағында Сүлеймен деген 
жігітпен тұрмыс құрып, екі ұл, үш қыз өсірген. 
1950 жылы 27 наурызда алпыс жеті жасында 
қайтыс болады. Ұрпақтары осы күнге дейін 
Зеренді ауданының Кеңөткел ауылында тұрады.

Қадыржан ӘБУОВ, 
тарих ғылымдарының докторы, профессор,   

Қазақстанның еңбек сіңірген қайраткері.

28 сәуір, 2016 жыл.

*Тарих тағылымдары

АҚАН СЕРІ ҚОРАМСАҰЛЫ – 
ҚАЗАҚ ӘН ӨНЕРІНДЕ                                                                         

ӨШПЕС ІЗ ҚАЛДЫРДЫ

Қазақтың “Плевакосы” атанған Айдархан Тұрлыбаев 
– Қадыржан ағамыздың жерлесі, ауылдасы. 1877 
жылы 25 тамызда дүниеге келген. Сүйегі Қарауыл-
Шұңқырша, Шөбек ұрпағы, Қадекеңе немере аталас 
болып келеді. Көкшетау қаласындағы екі кластық 
орыс-қазақ мектеп-интернатын бітірген. Омбы 
классикалық гимназиясында алаш арыстары Жақып 
Ақпаевпен, Райымжан Мәрсековпен бірге оқыған. 
1897 жылы 19 жастағы Айдархан Омбы облысының 
стипендиаты ретінде Санкт-Петербург императорлық 
университетінің заң факультетіне түседі. Сол заманның 
көреген қазақтары балаларын Ресейдің, тіпті шетелдің 
орта және жоғары оқу орындарына оқуға жіберіп 
отырған. Мұны қысым көрген құқықтарын қорғаудың 
ең үздік әрі сенімді тәсілі санаған. Қазақ жастарының 
көпшілігінің заң факультеттерін таңдауы кездейсоқтық 
емес. Мысалы, XIX – XX ғасырлар аралығында тек бір 
ғана Қазанда (Императорлық Қазан университеті, 
Қазан малдәрігерлік институты, Қазан мұғалімдер 
семинариясы) 100-ге жуық қазақ студенттері оқыған.                                          
Назар аударатын бір жайт, А.Тұрлыбаевтың 1897 жылғы 
9 қыркүйекте жазған өтініші сақталған. Онда оған 
ешбір құпия қауымдастықтарға кірмеуге және ақша 
жинаумен айналыспауға міндеттелген. Тәжірибелі 
адвокат “Алаш” халық милициясын ұйымдастыруға 
да белсене атсалысқан. 1920 жылдан 1923 жылға 
дейін ҚазКСР-дің Омбыдағы уәкілетті өкілі болған. 
Ашаршылықпен күресіп, Омбыдағы қазақ студенттеріне 
көмек көрсеткен. 1937 жылы 4 шілдеде 60 жастағы 
азаматты НКВД (ІІХК) органдары тұтқындап, “белсенді 
алашордашы”, Сібірдегі ақгвардияшыларға совет 
үкіметіне жаны ашитындарды ұстап берген, жергілікті 
билікке қарсы жігіттерді жасақтаған, ұлтшылдық іспен 
және пантүркілік мемлекет құрумен айналысуын 
жалғастырған, әскери шиеленістер кезінде көтеріліске 
көтеру үшін кадрлар даярлаған деген сияқты 
айыптаулар тағылған. А.Тұрлыбаев өзін кінәлімін деп 
мойындамаған. 1937 жылдың 17 қарашасында ату 
жазасына кесіледі. Тек 1957 жылдың 13 тамызында 
Сібір әскери округінің әскери трибуналы қылмыстық 
құрам болмауына байланысты толығымен ақтайды. 
Қадекең нағашысы, анасы Ажардың немере інісі, Кеңес 
Одағының Батыры, белгілі қоғам қайраткері Жәлел 
Қизатов туралы да толғана әңгімелейтін. “Нағашым 
1920 жылы бұрынғы Көкшетау уезі Аяқкөл (Қарағай) 
ауылында қарапайым шаруаның отбасында өскен. 
Әкесінен ерте айрылып, атасы Бекмағамбет пен шешесі 
Жамалдың қолында тәрбие алған. Елдері – Жақсылық 
Қарауыл, жайлаулары – Тораңғыл көлі мен Қамсақты 
өзенінің бойы. Майда лебізді әдемі әуенді Ақан сері, 
асқақ әнін алты қырдан асырған Біржан сал, жиырма 
бес биенің сабасының қорындай Бертағының баласы 
Орынбай ақын, Тораңғұлдың аққуына үн қосқан Үкілі 
Ыбырай, адамзаттың ділмары Шөже, арыстан білекті, 
жолбарыс жүректі, бұлбұлдай сайраған Балуан Шолақ 
жайлы айтары таусылмайтын”, – деп отыратын. 1944 
жылы Днепр өзенінен өтер кезде көрсеткен ерлігі 
мен батырлығы үшін Кеңес Одағының Батыры атағы 
беріледі. Басшылық қызметте жүргенде тік мінезі үшін 
басы ноқтаға сыймай өткендердің бірі.

Міне, ұстазымыз, Көкше жеріндегі тарих мектебінің 
негізін қалаушы ғалым, қоғам қайраткері, Абылай, 
Шоқантанушы, энциклопедист,Көкшетау қаласының 
Құрметті азаматы, білім саласында еліміздің екі мәрте 
үздік оқытушысы Қадыржан Әбуовтің ата-тегіне қарап 
асылдың сынығы, тектінің тұяғы екенін айнытпай 
танисың.

Аманбай СЕЙІТҚАСЫМОВ,
Шоқан Уәлиханов атындағы Көкшетау университеті 

ректорының кеңесшісі, тарихшы-ғалым.

АСЫЛДЫҢ  СЫНЫҒЫ, 
ТЕКТІНІҢ   ТҰЯҒЫ

Қазақстан Республикасы және бірқатар мемлекеттер 
азаматтардың жеке, мүліктік және мүліктік емес құқықтарын 
құқықтық қорғауды қамтамасыз ету мақсатында 22.01.1993 
жылғы Минск конвенциясы, 07.10.2002 жылғы Кишинев 
Конвенциясы, 15.11.1965 жылғы Гаага конвенциясы және 
басқалары сияқты азаматтық, отбасылық және қылмыстық істер 
бойынша құқықтық көмек және құқықтық қатынастар туралы 
конвенциялар жасасты.

Аталған конвенциялар жекелеген іс жүргізу және өзге де 
іс-әрекеттерді орындау, сот құжаттарын жасау, жіберу және 
тапсыру, тараптардан, үшінші тұлғалардан, айыпталушылардан, 
жәбірленушілерден, куәгерлерден, азаматтық талапкерлерден, 
азаматтық жауапкерлерден жауап алу жолымен құқықтық 
көмек көрсете отырып, рәсімдерді оңайлату және жеделдету 
арқылы сот өзара көмегін ұйымдастыруды жетілдіру шеңберінде 
мемлекеттер арасындағы ынтымақтастықты дамытуды 
,өкілдерді, сарапшыларды, тараптар мен басқа да адамдардың 
түсініктемелерін талап ету, сотта қарау, заттай дәлелдемелерді 
беру және жіберу, азаматтық, отбасылық, экономикалық, 
әкімшілік және қылмыстық істер бойынша сот актілерін тану 
және орындауды жүзеге асырады.Тараптардың әрқайсысының 
азаматтары, сондай-ақ оның аумағында тұратын басқа да 
адамдардың соттарға, прокуратураға, Ішкі істер органдарына, 
қауіпсіздік органдарына және құзыретіне азаматтық, отбасылық 
және қылмыстық істер жататын өзге де мекемелерге (бұдан әрі 
әділет мекемелері деп аталады) осы Уағдаласушы Тараптың 
азаматтарымен бірдей оларда сөз сөйлей алады, еркін және 
кедергісіз жүгінуге құқығы бар, шарттарда талап қою және өзге де 
процестік әрекеттерді жүзеге асыруға, өтінішхаттар бере алады.
Бір мемлекет сотының басқа мемлекетте іс жүргізу әрекетін жасау 
туралы құқықтық көмек сұрап өтініші сот тапсырмасы арқылы 
ресімделеді, ол тиісті тәртіппен Сот әкімшілігі департаментіне 
жіберіледі.Сот тапсырмасы-бұл ҚР АПК-де басқа қалада, ауданда 
немесе мемлекетте басқа соттың көмегімен дәлелдемелер жинау 
бойынша көзделген іс жүргізу әрекеті.Егер ҚР мен аумағында 
дәлелдеме талап ету қажет мемлекет арасында құқықтық көмек 
туралы келісім болмаған жағдайда, сот өтініш берушіге сот 
тапсырмасын жолдау туралы өтініш беруден бас тартады (ҚР ЖС 
түсініктемесі).

Жергілікті және басқа да соттарға, сондай-ақ облыстық 
және оларға теңестірілген соттардың әкімшілеріне сот істері 
бойынша құқықтық көмек көрсетуге байланысты жұмыста 
практикалық көмек көрсету үшін ҚР ЖС жанындағы Соттардың 
қызметін қамтамасыз ету департаменті «Қазақстан Республикасы 
соттарының құқықтық көмек көрсетуі және шет мемлекеттердің 
соттарына құқықтық көмек сұрауы туралы әдістемелік 
ұсынымдар» әзірлеп, бекітті онда тапсырманың ресімделуі, 
бағытталуы және орындалуы көрсетілген.

Шет мемлекеттердің соттарына орындау үшін жіберілетін сот 
тапсырмалары анық және анық тілде жазылуы, мөр басылуы, 
мұқият және ұқыпты ресімделуі тиіс. Бұл ретте өшірулердің, 
жазулардың, сызылған сөздердің немесе түзетулердің болуына 
жол берілмейді.

Халықаралық шарттардың талаптарын ескере отырып, соттар 
тапсырмада көрсетілген адамның мекенжайы дұрыс емес немесе 
белгісіз болғандықтан шет мемлекеттің тапсырмасын орындаудан 
бас тарта алмайды. Әйтпесе, тапсырманы орындаудан бас тарту 
халықаралық нормаларды бұзу ретінде қарастырылуы мүмкін.

Альмира ТЕМІРБЕКОВА,
Тайынша аудандық сотының

әкімшісінің басшысы.

Жоғары патогенді құс тұмауы – қан айналымы және орталық 
жүйке жүйесінің, тыныс алу, ас қорыту, шығару және жұмыртқа 
түзу жүйелерінің зақымдалуымен сипатталатын құстардың аса 
жұқпалы вирустық ауруы. Құс тұмауымен құстардың барлық 
түрлері – тауықтар, қаздар, үйректер, жабайы қоныс аударатын 
құстар – торғайлар, қарғалар, көгершіндер ауырады. Жоғары 
патогенді құс тұмауының сипатты клиникалық белгілері 
өнімділіктің төмендеуі, күйзеліс, тамақ пен судан бас тарту, 
қауырсындардың бүршікуі, жақ аралық кеңістіктің ісінуі, аяқ-
қолдарда тері астына қан кетулердің болуы, қозғалыстардың 
координациясының бұзылуы болып табылады. Құс тұмауымен 
аурушаңдық 80%-дан 100%-ға дейін ауытқиды, ал өлім-жітім 
вирус штаммдарының вируленттілік дәрежесіне және сезімтал 
отарларды ұстау жағдайларына байланысты 100%-ға дейін 
жетуі мүмкін. Тауықтар мен күркетауықтар вирусқа ең сезімтал. 
Тауықтарда вирустың жоғары патогенді штаммынан туындаған 
ауру жиі найзағайдай тез пайда болады, симптомсыз және 100% 
өліммен аяқталады.

Табиғаттағы вирустың негізгі көзі – жабайы құстар, негізінен 
суда жүзетін құстар, олар вирусты ішекте тасымалдап, оны 
сілекей және нәжіспен қоршаған ортаға таратады және олардан 
үй құстары, ең алдымен үйдегі су құстары – үйректер мен қаздар 
жұқтыруы мүмкін. . Көшіп-қонатын құстардың көмегімен бұл 
ауру алыс қашықтыққа таралады.

Қоздырғыштың негізгі берілу жолдары тамақ немесе су 
арқылы, оны тұтыну организмнің инфекциясын тудырады, 
сондай-ақ ауруға бейім малдың ауру құстармен тікелей 
байланысы арқылы.

Құс тұмауының пайда болуы мен таралуының алдын алу 
мақсатында құс етін күтетін, күтетін, өсіретін және өткізетін 
иелері:

1. Құстардың ауруының алдын алу бойынша шаруашылық 

және ветеринариялық шараларды жүргізу;
2. Ветеринария мамандарына олардың өтініші бойынша 

құстарды тексеруге беруге;
3. Ветеринариялық мамандардың құс тұмауының алдын 

алу және оған қарсы күрес жөніндегі іс-шараларды орындау 
бойынша нұсқауларын орындау;

4. Құстардың кенеттен өлген немесе бір мезгілде жаппай 
ауруға шалдығуының барлық жағдайлары, сондай-ақ олардың 
әдеттен тыс мінез-құлықтары туралы ветеринариялық 
мамандарды хабардар етуге;

5. Мамандар келгенге дейін ауруға күдікті құстарды оқшаулау 
шараларын жүргізу;

6. Құстардың аула аумағынан тыс жүруіне жол бермеу, 
құстардың жабайы құстармен, әсіресе суда жүзетін құстармен 
байланысын болдыртпау.

7. Жануарлар мен құстарды ұстауға арналған алаңдар мен 
ғимараттарды таза ұстау, барлық үй-жайлар мен аумақтарды 
механикалық тазалау және дезинфекциялауды жүргізу.

8. Құс қорасын және жем сақтайтын үй-жайларды жабайы 
және синантропты құстардың енуінен қорғауды қамтамасыз ету 
(терезелер мен есіктерді экрандау).

9. Құстарға және сәндік құстарға арналған азықтарды 
жабайы құстардың қолы жетпейтін жерде, тығыз жабылған су 
өткізбейтін ыдыстарда сақтаңыз.

10. Сатуға арналған құс етін мамандандырылған 
кәсіпорындарда сою керек.

«Тайынша ауданының ветеринариялық станциясы» ШЖҚ 
МКК ветеринар мамандары жоғары патогенді құс тұмауына 
қарсы вакцинацияны тегін жүргізеді.

Тайынша ауданының  ветеринариялық станциясы» 
ШЖҚ МКК.

Газеттің өткен санында 3- беттегі «Тамаққа қосатын 
биологиялық белсенді қоспалар  туралы не білуіңіз керек?» 
мақаласының авторы техникалық ақауларға байланысты  
жазылмай қалғандықтан, мақала авторы – Анар Шарипова, 
«Тайынша аудандық санитариялық-эпидемиологиялық бақылау 
басқармасы» РММ басшысының м.а. деп оқылсын.

Ақтанов Нұрлыжан Жақсылықұлы - Тайынша ауданының 

Тілден келер күнәнің бірі – ғайбат. Құран аяттары мен 
Пайғамбарымыздың (Алланың салауаты мен сәлемі болсын) 
хадистерінде ғайбаттың қаншалықты жиіркенішті екені 
жайында дәлелдер жеткілікті. Алла Тағала ғайбат айтушы 
адамды Құранда өлексенің етін жеген адамның бейнесінде 
сипаттайды:

“Бір-біріңді аңдымаңдар және бір-біріңді 
ғайбаттамаңдар! Қайсыбірің болмасын, өлген бауырының 
етін жегенін ұната ма? Әнеки бірден жиіркендіңдер. Ендеше 
Алладан қорқыңдар! Шүбәсіз, Алла Тәууаб (құлдарының 
шынайы тәубесін қабыл етуші), Рахим (тәубеге келіп, өзіне бет 
алған құлдарына ерекше мейірімді)”, – деді. Пайғамбарымыз 
(Алланың салауаты мен сәлемі болсын), мүбарак хадисінде: 
“Бір мұсылманның екінші мұсылман үшін қаны, малы, ары 
харам болды” десе, екінші бір хадисінде: “Ғайбаттан аулақ 
болыңдар, шынында ғайбат зинадан ауырырақ, егер зина 
жасаған адам шынайы тәубе етсе, Алла тәубесін қабыл етеді, 
ал ғайбат болса, ғайбат қылған адам кешірмейінше Алла оны 
кешірмейді”, – деді. Енді бір хадисте: “Исра түні жезден болған 
тырнақтарымен беттерін, кеуделерін тілгілеп жатқан қауымды 
көрдім. Жебірейілден бұлар кімдер деп сұрағанымда: Олар 
адамдардың арасында ғайбат айтып, ар-абыройларына қол 
сұққан адамдар”, – деді.Осы орайда айта кететін жайт, адам 
баласы ғайбатты тек тілімен ғана емес, сонымен қатар ишарат, 
ым әрекетпен де жасайды. Айша анамыздан жеткен хадисте: 
“Бірде бізге бір әйел кірді, Пайғамбарымызға қолыммен 
оның қысқа екенін меңзедім, Пайғамбарымыз (Алланың 
салауаты мен сәлемі болсын) бұл әрекетімнің ғайбат екенін 
айтты”. Адамның сыртынан анығына жетпей, тон пішу – ол 
үшін жасаған қиянат болмақ. Мысалы, кешкі уақытта көршінің 
қызын бір ер адам үйіне жеткізіп тастаса, ол ер адамның кім 
екенін анықтамай жатып, көршінің қызы жайында жаман 
пікірлер айтса, ол нағыз зұлымдық, әрі ғайбат болады. 
Өйткені, ол ер адам оның ағасы, нағашысы және тағы басқа 
жақын туысы болуы мүмкін. Ғайбатқа итермелейтін бірнеше 
себеп бар. Мәселен, ғайбат айту арқылы жүрегінде ауруы бар 
адамдар ашуын сейілтеді. Сондай-ақ бір топтың арасында бір 
адамды әңгіме етіп, ғайбатталған кезде, ғайбатты тоқтатудың 
орнына, қосылып жамандау. Серігінің қылмысына ортақ 
болмау. Бір қылмыс жасалған кезде ол қылмыстың ауылын 
өзінен алыс ету үшін аталған азаматтың артынан ғайбат айтуға 
мәжбүр болады. Өзін жоғары көрсетіп, бәсекелесінің қадірін 
өзгелердің алдында түсіру үшін артынан ғайбат айтады. Бір 
адамның байығанын, білімі, атақ-абыройы артқанын көре 
алмай, іштарлықтан шығатын ғайбат. Біреуді күлдіру үшін 
екінші бір адамның айыбын ашу. Ғайбаттан емделіп, түзу 
жолға түсудің де жолдары бар. Жоғарыдағы Құран аяттары 
мен хадистерді зерделей отырып, Алланың ғайбат айтушыға 
әзірлеген ауыр азабын ескерген жөн. Жасалып жатқан ізгі 
амалдардың ешбірі пайда бермейтінін түсіну. Шариғатта 
адамның сыртынан әңгіме айтуға кейде рұқсат етіледі. Егер 
зұлымдыққа ұшараған жағдайда қазыға шағымданса, болған 
жайтты айтуға болады. Пайғамбарымыз (Алланың салауаты 
мен сәлемі болсын):  “Хақ иесінің уәжі бар”, – деген. Егер бір 
адаммен бірігіп жұмыс жасауды ниет еткен адам оны жақсы 
танып, екінші адамнан қандай жан екенін білу үшін сұрағанда 
сенімді немесе сенімсіз екенін айтса ғайбат болмайды.                 
Адамның күнәсі мен әрекетін айтып, пәтуа сұраса да айтуға 
болады.

Тіл кесапатының тағы бір түрі – өсек айту. Адам үшін 
өсек айтпау – өте қиын мәселе. Сол үшін тілдің негізгі 

кесапаттарының бірі. Кейбір адамдар өсек айтпаса тұра 
алмайды. Бұл жайт әйел қауымына ғана қатысты емес, еркек 
те өсек айтуға ерекше құмар. Бірде данышпан Сократқа оның 
танысы келіп: 

– Сократ, сенің шәкірттеріңнің бірі жайында не 
естіп келе жатқанымды білесің бе? – деп сұрапты.                                                                                                                  
–Тоқта, – депті Сократ. – Әңгімеңді жалғастырмас бұрын, 
саған үш сұрақ қойғым келіп тұр. Бірінші сұрақ, маған айтқалы 
тұрған нәрсеңнің шындық екеніне көзің жетті ме?   

– Жоқ, – деп жауап беріпті танысы. – Мен тек естідім…
– Екінші сұрақ, оқушым туралы айтқалы тұрғаның жақсы 

нәрсе ме?  
– Жоқ, керісінше…     
– Жақсы… Үшінші сұрақ, оқушым туралы айтпағың маған 

әлдебір пайда әкеле ме?     
– Жоқ, олай емес… – Ендеше, сенің айтқың келген сөзің 

ақиқатқа жанаспайтын, нашар, пайдасыз әңгімең айтуға 
тұрарлық па өзі? – дейді. Сократтың танысы ұялғанынан 
үндемей қалыпты. Өсек – қоғамды әлсіретіп, құрдымға кетіруші 
аса қауіпті аурудың бірі. Өсек айтушы адам – шайтанның 
құралы. Алла Тағала Құран Кәрімде:  “Шүбәсіз, шайтан арақ-
шарап (адамды мас қылып ақылынан адастыратын нәрселер) 
Һәм құмар ойындар арқылы араларыңа дұшпандық пен 
өшпенділік отын жағуды, сендерді Алланы еске алудан 
һәм намаздан қақпалауды (тыюды) ғана көксейді. Ендеше, 
бұлардан тыйылдыңдар ғой, солай емес пе?”, – деді. Өсек – 
бір адамның сөзін екінші бір адамға жеткізу. Аталған сөз не 
хабар екі тараптың біреуі қаламаған хабар болуы тиіс. Алайда 
ол әңгіме пайда, ғибрат, өнеге болса, өсекке саналмайды. 
Егер жеткізген мәлімет біреудің айыбын ашатын болса, онда 
бұл ғайбатқа да, өсекке де жатады.Пайғамбарымыз (Алланың 
салауаты мен сәлемі болсын) мүбәрак хадисінде: “Кімде-кім 
жеккөрінішті іс көрсе, оны қолымен өзгертсін. Егер шамасы 
келмесе, онда тілімен. Ал бұған да шамасы келмесе, онда 
жүрегімен өзгертсін, алайда бұл иманның әлсіздігінің белгісі”, 
– деп айтқан.  Өсекші адамның жәннатқа кірмейтіні жайында 
Пайғамбарымыз (Алланың салауаты мен сәлемі болсын) 
“Өсекші жәннатқа кірмейді”, – деген.Өсек тасып, адамдар 
арасына от салу – қабір азабына душар ететін үлкен күнәнің 
бірі. Бірде Пайғамбарымыз (Алланың салауаты мен сәлемі 
болсын) екі қабірдің қасынан өтіп бара жатып: “Расында, 
(мына) екеуі азапталып жатыр. (Бірақ) үлкен нәрсе үшін 
азапталып жатқан жоқ. (Бұл екеуінің) бірі – адамдар арасында 
өсек таратып жүретін, ал екіншісі – зәрінен тазаланбайтын 
(дәрет алмайтын)”, – депті. Өсекші адам әртүрлі бейнеге 
ене алатын хамелеон секілді бір адаммен бір қалыпқа енсе, 
екінші бір адаммен басқа қалыпта сөйлеседі. Пайғамбарымыз 
(Алланың салауаты мен сәлемі болсын) бір хадисінде: 
“Қиямет күні Алла тарапында жеккөрінішті адам – ол екі жүзді 
адам, біреулерге бір жүзімен келсе, енді біреулерге екінші 
жүзімен келеді”, – деген екен. Өсектің орын алу себептері – 
оның үлкен күнә екендігі жайында хабарсыз болу, жүректегі 
қызғаныш, көреалмаушылық, онымен сұхбаттас болған 
адамдарды таңғалдыру, қызықтыру, өзгелердің сырынан 
хабардар екенін көрсету арқылы басқалардан өзін жоғары 
қою. Өсектің алдын алу жайында Алла Тағала: “Уа, иман 
келтіргендер! Егер сендерге әлдебір күнәһар адам қандай 
да бір хабар жеткізсе, оның анық қанығын анықтап біліп 
алыңдар. Әйтпесе білместікпен әлдебір қауымның обалына 
қалып, артынан істеген істеріңе өкініп жүресіңдер”, – деген.

